He rauemi aromatawai ā-roto Pāngarau 2.3A v1 mō te Paerewa Paetae 91258
TĀ TE ĀKONGA WHĀRANGI

Hei mahi whakamahere anake
	Paerewa Paetae Pāngarau 91258: Te whakamahi tapeke raupapa hei whakaoti rapanga

Te Kaupapa Ako: Pāngarau 2.3A v1
Te Ingoa o te Rauemi: He Moni Hua Māku
Whiwhinga: 2


Tohutohu mā te Ākonga
Te Horopaki
He tangata hanga whare koe. Kei te hanga koe i ngā whare teitei e rua. Kei te pū o te tāone nui tētahi, kei waho o te tāone, kei te wāhi ahumahi tērā atu. Ka rerekē te āhua, te maha o ngā papa me te utu mō te rīhi tari i ngā whare e rua. Heoi anō, kei te hiahia koe kia tata ōrite te moni hua ā-tau mai i ia whare.
I te rauemi aromatawai nei ka whakamahi tapeke raupapa koe hei whakatauira i te moni hua tapeke o ia whare, me te whakatau i te maha o ngā papa o ia whare kia tata ōrite te moni hua.

Hei Mahi 
He mahi takitahi tēnei.

1 Ka whakamahia te āhua o ia whare kei te Rauemi 1 ki te āta whiriwhiri me pēhea e tata ōrite ai ngā moni hua mō ia whare. Me āta whakaaro e koe:

· e hia nei te utu rīhi ā-wiki mō ngā tari katoa o tētahi o ngā papa o ngā whare e rua nei

· te utu rīhi ā-wiki mō ia whare

· kia hia ngā papa o ia whare kia kore ai e neke atu i te $1000 te rerekētanga o te moni hua mai i tēnā, i tēnā whare.

2 Ka whakatauria te taumata i ekea e koe i te mahi nei i runga anō i te kounga o ōu whakaaro whaitake me te pai o tō tūhonohono i te horopaki ki te whakataunga whānui o te tapeke raupapa tāpiri me ngā tapeke raupapa whakarea. Me whakaatu ngā tātaitanga e tika ana i whakamahi ai koe, ngā ripanga tikanga tātai rānei. Me āta whakamārama tō rautaki ki te kīanga pāngarau e hāngai ana.
3 Whakaaturia ō whiriwhiringa katoa, pērā i ngā whārite, ngā tātaitai, ngā kauwhata i whakamahi ai koe.
Ngā Rauemi

Rauemi 1: Te āhua o ngā whare

Whare Teitei o te Tāone:

Ko tēnei te mahere mō ia papa o te whare kei te pū o te tāone. Huri rauna i ngā taha ngā tari, ā, he matapihi ō tēnā, ō tēnā. Karekau he matapihi o ngā tari e waru kei waenganui.
$102 ia wiki te utu hei rīhi i ngā tari o waenganui, ahakoa te papa.
$120 ia wiki te utu hei rīhi tari i ngā taha i te papa whenua, engari i ia pikinga ki te papa o runga ake, ka 5% te piki ake o te utu hei rīhi tari i taua papa, tēnā i te mea o raro iho. 
15 neke atu rānei ngā papa o tēnei whare. E ai ki te ture o te tāone, kia kaua e maha atu i te 23 ngā papa o te whare teitei kei te pū o te tāone.

Whare Teitei o te Wāhi Ahumahi:      

He āhua ōrite te mahere o ia papa o te whare teitei kei te wāhi ahumahi engari rā e 28 kē ngā tari huri rauna i ngā taha, 16 kē ngā tari kei waenganui. 

E $65 ia wiki te utu hei rīhi tari kei waenganui, ahakoa te papa.

$103 ia wiki te utu hei rīhi tari i te papa whenua. Mō ia pikinga ake ā-papa nei, e $3 te pikinga ake o te utu rīhi mō tētahi tari i tēnā papa me tēnā.

15 neke atu rānei ngā papa o tēnei whare. E ai ki te ture o te wāhi ahumahi, kia kaua e maha atu i te 32 ngā papa o te whare teitei kei te wāhi ahumahi.
Taunakitanga: Pāngarau 91258 He Moni Hua Māku
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā tapeke raupapa hei whakaoti rapanga. 
Ka tika te whiriwhiri me te whakamahi a te ākonga i ngā tapeke raupapa. Kua whakaatu i tōna mōhio ki ngā ariā me ngā kupu tika, me te kōrerorero ki ngā whakaaturanga e whaitake ana.
Ka whakamahi te ākonga i te mōhiohio rīhi mō te whare teitei o te tāone me tō te wāhi ahumahi hei tātai i ngā utu rīhi.
Hei tauira:

Whare teitei o te tāone

· Ka tika te tātai rīhi ā-wiki mō ngā tari kei tētahi papa (ko te papa tuatoru piki ake).

· Ka tika te tātai rīhi ā-wiki mō tētahi papa (me toru ngā papa neke atu).
Whare teitei o te wāhi ahumahi
· Ka tika te tātai rīhi ā-wiki mō ngā tari kei tētahi papa (atu i te papa tuatoru).

· Ka tika te tātai rīhi ā-wiki mō tētahi papa (me toru ngā papa neke atu rānei).
	Ka whakahāngai te ākonga i ngā tapeke raupapa me te whakaatu i te ōna whakaaro tūhonohono hei whakaoti rapanga. 
Ka hono te ākonga i āna otinga ki te horopaki, ka kōrerorero rānei i ōna whakaaro mā ngā kīanga pāngarau e tika ana.
Ka hono te ākonga i te mōhiohio rīhi mō te whare teitei o te tāone me te whare teitei o te wāhi ahumahi hei waihanga whārite, me te whakamahi hei tātai i ngā utu rīhi.

Hei tauira:

Whare teitei o te tāone

· Ka tuhi whārite mō te rīhi tari kei ngā taha, ka whakamahi ai hei rapu i te rīhi mō tētahi papa. Ka tuhi rānei i te whārite hei rapu i te rīhi mō tētahi tari kei ngā taha.

· Ka tuhi whārite mō te rīhi tari kei ngā taha hei rapu i te rīhi ā-wiki mō tētahi papa (kia 3 ngā papa neke atu rānei). Ka tuhi rānei i te whārite hei rapu rīhi mō tētahi tari kei ngā taha. 
Whare teitei o te wāhi ahumahi
· Ka tuhi whārite mō te rīhi tari kei ngā taha ka whakamahi ai hei rapu i te rīhi mō tētahi papa. Ka tuhi rānei i te whārite hei rapu rīhi mō tētahi tari kei ngā taha.

· Ka tuhi whārite mō te rīhi tari kei ngā taha hei rapu i te rīhi ā-wiki mō tētahi papa (kia 3 ngā papa neke atu rānei). Ka tuhi rānei i te whārite hei rapu i te rīhi mō tētahi tari kei ngā taha. 

· Ka tuhi whārite hei tūhura i ngā rīhi tapeke mō ngā whare e rua. Ka hāngai ngā whārite ki te tātai i ngā rīhi ā-wiki mō ngā whare maha hei āta tūhura i ngā whare e tata ōrite ana te rīhi. (Tētahi wāhanga o ngā tapeke raupapa whānui).
	Ka whakahāngai te ākonga i ngā tapeke raupapa me te whakaatu i te ōna whakaaro waitara whānui hei whakaoti rapanga. 

Ka whakamahi te ākonga i ngā kīanga pāngarau e tika ana, ka whakaatu rānei i te aroā pāngarau.

Hei tauira:

· Ka waihanga te ākonga i te whārite mō te rīhi ā-wiki mō ngā whare o te tāone me ngā whare o te wāhi ahumahi.
· Ka whakamahi i ngā whārite hei rapu otinga mō te maha o ngā papa mō ia whare kia kaua e nui atu i te $1000 te rerekētanga o te rīhi o ngā whare e rua.
· E toru ngā otinga, ka nui te whakaputa i te otinga kotahi.


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

